
மோஹிநீகவசம்

ஶ்ரீக³ணேஶாய நம: ॥
ப⁴க³வந் ஸர்வத⁴ர்மஜ்ஞ ஸர்வாக³மவிஶாரத³ ।
கவசம் தே³வதாயாஸ்து க்ரு’பயா கத²ய ப்ரபோ⁴ ॥ 1॥
ப்³ரஹ்மோவாச ।
ஶ‍்ரு’ணு தே³வ மஹாப்ராஜ்ஞ ஸர்வஶாஸ்த்ரவிஶாரத³ ।
கவசம் மோஹிநீதே³வ்யா மஹாஸித்³தி⁴கரம் பரம் ॥ 2॥
மோஹிநீ மே ஶிர: பாது பா⁴லம் நேத்ரயுக³ம் ததா² ।
ப்⁴ருவௌ ச காமிநீ ரக்ஷேந்முக²ம் வாகீ³ஶ்வரீ ததா² ॥ 3॥
ஶ்ரோத்ரே மங்க³ளரூபா ச கண்ட²ம் மஹிஷமர்தி³நீ ।
பு⁴ஜௌ ஸௌத³ர்யநிலயா ஹஸ்தௌ ரக்ஷேத்³யஶஸ்விநீ ॥ 4॥
ஸர்வதா³ நாபி⁴தே³ஶே து கமலா பாது சோத³ரம் ।
விஜயா ஹ்ரு’த³யம் பாது கடிம் ஸுரவரார்சிதா ॥ 5॥
கரௌ மஹாலயா ரக்ஷேத³ங்கு³லீர்ப⁴க்தவத்ஸலா ।
வைஷ்ணவீ பாது ஜங்கே⁴ ச மாயா மேட்⁴ரம் கு³த³ம் ததா² ॥ 6॥
பாதௌ³ ச தே³வஜநநீ தலம் பாதாலவாஸிநீ ।
பூர்வே து மோஹிநீ ரக்ஷேத்³த³க்ஷிணே ஸுக²தா³யிநீ ॥ 7॥
பஶ்சிமே வாருணீ ரக்ஷேது³த்தரேऽம்ரு’தவாஸிநீ ।
ஈஶாந்யாம் பாது சேஶாநீ ஆக்³நேய்யாமக்³நிதே³வதா ॥ 8॥
நைர்ரு’த்யாம் க²ட்³க³த்⁴ரு’க்³தே³வீ வாயவ்யாம் ம்ரு’க³வாஹிநீ ।
ஊர்த்⁴வம் ப்³ரஹ்மாணீ மே ரக்ஷேத³த⁴ஸ்தாத்³வைஷ்ணவீ ததா² ॥ 9॥
அக்³ரத: பாது சேந்த்³ராணீ வாராஹீ ப்ரு’ஷ்ட²தஸ்ததா² ।
கௌபே³ரீ சோத்தரே பாது தீ³க்ஷணே விஷ்ணுவல்லபா⁴ ॥ 10॥
இத³ம் கவசமஜ்ஞாத்வா யோ ப⁴ஜேந்மோஹிநீம் நர: ।

வ்ரு’தா² ஶ்ரமோ ப⁴வேத்தஸ்ய ந மந்த்ர:ஸித்³தி⁴தா³யக: ॥ 11॥
பூ⁴ர்ஜபத்ரே ஸமாலிக்²ய குங்குமாதி³கசந்த³நை: ।
ஶதமஷ்டோத்தரம் ஜாப்யம் ஸ்வர்க³ஸ்த²ம் தா⁴ர்யதே யதி³ ॥ 12॥
கண்டே² வா தீ³க்ஷணே பா³ஹாவஷ்டஸித்³தி⁴ர்ப⁴வேத்³த்⁴ருவம் ।
ஸர்வதா²ஸர்வதா³ நித்யம் மோஹிநீகவசம் ஜபேத் ॥ 13॥
ராஜத்³வாரே ஸபா⁴ஸ்தா²நே காராக்³ரு’ஹநிப³ந்த⁴நே ।
ஜலமத்⁴யே பூ⁴மிமத்⁴யே ததா² நிர்ஜநகே வநே ॥ 14॥
அரண்யே ப்ராந்தரே கோ⁴ரே ஶத்ருஸங்கே⁴ மஹாஹவே ।
ஶஸ்த்ரகா⁴தே விஷே பீதே ஜபந் ஸித்³தி⁴மவாப்நுயாத் ॥ 15॥
ப்³ரஹ்மராக்ஷஸவேதாலா:கூஷ்மாண்டா³பை⁴ரவாத³ய: ।
நஶ்யந்தி த³ர்ஶநாத்தஸ்ய கவசே ஹ்ரு’தி³ஸம்ஸ்தி²தே ॥ 16॥
மநஸா சிந்திதம் கார்யம் ஸஹஸ்ரம் ஜபதஸ்ததா² ।
பலாஶமூலே ப்ரஜபேத்ஸஹஸ்ரத்ரிதயம் முதா³ ॥ 17॥
ஶத்ருஹாநிர்த்⁴ருவம் சாத்ர ஜாயதே நாத்ர ஸம்ஶய: ।
அர்கமூலே ஜபேந்நித்யம் மந்த்ரராஜமிமம் ஶுப⁴ம் ॥ 18॥
போ⁴ஜயேத்³ப்³ராஹ்மணாம்ஶ்சைவ லக்ஷ்மீர்வஸதி ஸர்வதா³ ।
யதி³த³ம் கவசம் நித்யம் ப⁴க்த்யா தவ மயோதி³தம் ॥ 19॥
யோ ஜபேத்ஸர்வதா³ ப⁴க்த்யா மோஹிந்யா: கவசம் ஶுப⁴ம் ।
வாஞ்சி²தம் ப²லமாப்நோதி நாத்ர கார்யா விசாரணா ॥ 20॥
இதி ஶ்ரீப⁴விஷ்யோத்தரபுராணே ப்³ரஹ்மப்ரோக்தம் மோஹிநீகவசம் ஸ்தோத்ரம்
ஸம்பூர்ணம் ॥
மஹாலஸா கவசம்

